З А П И С Н И К

од педесет  и четвртата седница  на Советот на Општина Богданци

одржана на 29.07.2024 година  
 Седницата се одржа во 09.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Елена Шутарова, Никола Шелдаров, Борис Роглев, Стојанка Ангелковиќ, Анила Роглева, Динко Олумчев, Никола Стратров и Стоимир Дронов. Борис Роглев пристигна на усвојувањето на записникот од 53-та  седница на Советот. Стојанка Ангелковиќ пристигна на усвојувањето на дневниот ред. Елена Шутарова пристигна на првата точка од дневниот ред.
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бeа доставени и записниците од  52-та  и 53-та  седница на Советот. 

Претседателот  отвори дискусија  по записникот од 52– та седница. 

Бидејќи немаше забелешки се премина на гласање по записникот од 52-та седница на Советот. Записникот се усвои со 8 (осум) гласа „За“. 

Претседателот  отвори дискусија  по записникот од 53– та седница. 

Бидејќи немаше забелешки се премина на гласање по записникот од 53-та седница на Советот. Записникот се усвои со 9 (девет) гласа „За“. 

  Претседателот за работа на седницата го предложи следниот 

ДНЕВЕН РЕД
1. Предлог-Годишен план за вработување на ООУ „Кирил и Методиј“-Стојаково за 2025 година;

2. Предлог-Одлука за подготовка на предлог-проект и учество во Програмата Interreg VI-А ИПА Бугарија-Северна Македонија;

3. Предлог-Квартален извештај за извршување на буџетот на Општина Богданци за периодот од 01.01.2024-30.06.2024 година;

4. Предлог-Програма за измена на Годишната Програма за изградба, реконструкција, одржување и заштита на локалните патишта и улици во Општина Богданци за 2024 година;

5. Советнички прашања.
Претседателот отвори дискусија по предложениот дневен ред. Бидејќи никој не се јави за збор се премина на гласање по дневниот ред. Дневниот ред се усвои со 10 (десет) гласа „За“.

Се премина на работа по усвоениот дневен ред.
Точка 1. Предлог-Годишен план за вработување на ООУ „Кирил и Методиј“-Стојаково за 2025 година
Претседателот отвори Предлог-Годишен план за вработување на ООУ „Кирил и Методиј“-Стојаково за 2025 година и најпрво и даде збор на Андигона Чавдарова-директор на ООУ „Кирил и Методиј“-Стојаково која образложи дека се бара вработување на едно лице хигиеничар за подрачното училиште во Селемли на пола работно време и се работи за старо финансирање кое ќе биде испразнето поради пензионирање.

За дискусија се јави Стоимир Дронов кој праша што ќе му бидат работните задачи на оваа лице на што директорката одговори дека се бара хигиеничар за одржување на подрачното училиште во Селемли.
Бидејќи никој друг не се јави за збор се премина на гласање по Предлог-Годишен план за вработување на ООУ „Кирил и Методиј“-Стојаково за 2025 година. Согласност на планот се даде со 11 (единаесет) гласа „За“.  
Точка 2. Предлог-Одлука за подготовка на предлог-проект и учество во Програмата Interreg VI-А ИПА Бугарија-Северна Македонија
Претседателот отвори дискусија и најпрво му даде збор на Митко Влахов од општинската администрација кој даде образложение по предложената одлука и рече дека се направени измени во однос на првата одлука во делот на точката под која ќе се аплицира, како и тоа дека се обврзуваме да се грижиме во рок од пет години и рече дека согласно последните упатства е зголемено нашето учество во проектот.
Бидејќи немаше никој за дискусија се премина на гласање по  предложената Одлука за подготовка на предлог-проект и учество во Програмата Interreg VI-А ИПА Бугарија-Северна Македонија. Одлуката се донесе со 11 (единаесет) гласа „За“.  
Точка 3. Предлог-Квартален извештај за извршување на буџетот на Општина Богданци за периодот од 01.01.2024-30.06.2024 година
Претседателот отвори дискусија  најпрво и даде збор на Симона Савиќ од општинската администрација која даде детално образложение по кварталниот извештај. 

За дискусија се јави Љупчо Карапеев кој  рече дека за шест месеци има исплаќано средства за адвокатски услуги и има исплаќано средства на лице кое претходно беше вработено во општината а веќе не е и покрај тоа што има вработено лица во одделението за правни работи. Симона Савиќ рече дека има ангажирано адвокати за судската постапка со Перун и да има склучено договор на дело во лицето кое беше претходно вработено во администрацијата, а зошто и како Градоначалникот треба да го прашате. Борис Роглев рече дека нема да го поддржат овој извештај затоа што во спецификацијата на обврски се гледа дека општината има поголем долг а во к2 образецот е опфатен многу помал износ. Симона Савиќ рече дека во к2 се опфатени доспеаните обврски на општината а во спецификацијата се опфатени и обврски кои не се сеуште доспенани, на пример има некој кој доспеваат до 2025 и 2026 година. Михаил Тодоров рече дека претходниот квартален извештај бил едногласно усвоен и било кажано дека поради изборите немало никакви активности и исплаќања. Тој рече дека за да се обвинува за нешто треба да се докаже, ако има криминал во однос на ангажирањето на адвокатите и правник нека поднесат пријава а не така да зборуваат. Љупчо Карапеев рече дека има против тоа да се ангажираат лица за 25.000 денари, а аима вработени кои зимаат плата 23.000 денари.
Бидејќи никој друг не се јави за дискусија се премина на гласање по  предложениот квартален извештај. Кварталниот извештај се усвои со 6 (шест) гласа „За“, 4 (четири) гласа „Против“ (Љупчо Карапеев, Стоимир Дронов, Анила Роглева и Борис Роглев) и 1 (еден) глас „Воздржан“ (Михаил Тодоров). 

Точка 4. Предлог-Програма за измена на Годишната Програма за изградба, реконструкција, одржување и заштита на локалните патишта и улици во Општина Богданци за 2024 година
Претседателот отвори дискусија и најпрво и даде збор на Соња Маџирова од општинската администрација која даде образложение по предложената програма и рече дека се направени измени називот на точка 6 од програмата.

Бидејќи немаше никој за дискусија се премина на гласање по  предложената Програма за измена на Годишната Програма за изградба, реконструкција, одржување и заштита на локалните патишта и улици во Општина Богданци за 2024 година. Програмата се донесе со 11 (единаесет) гласа „За“.  
Точка 5. Советнички прашања

Претседателот рече дека секој советник има право на по две прашања, но бидејќи Градоначалникот не е присутен ќе добијат писмен одговор на поставените прашања.
Бидејќи никој немаше прашања, беше исцрпен дневниот ред и претседателот ја затвори седницата.
Бр. 08 -1145/1     

     
                                                     Претседател 

29.07.2024 год.

        

  
           на Советот на Општина Богданци

Богданци





                            Борис Ванчев

